
போரைச் சித்திரிப்பது அக் காப்பியம். இலத்தின் மொழியின் பழங்காவியமாக இலங்குவது வர்ஜில் என்பார் வழங்கிய ஈனிட் என்னும் இனிய நூலாகும். அஃது ஈனியஸ் என்ற அரசனது வரலாற்றை விரித் துரைப்பதாகும். ஆகவே எந்த நாட்டுப் பழங்காப்பி யத்தைப் பார்த்தாலும் முடிமன்னர் வரலாற்றையே வகுத்துரைக்கக் காணலாம். и
இளங்கோவடிகள் முதலில் அமைத்த இனிய காவியமாகிய சிலப்பதிகாரமோ முடிமன்னரைத் தலைவ சாகக் கொண்டதன்று. குடிமக்களுள் ஒருவகிைய கோவலனைத் தலைவனுகவும், ஒரு பெண்ணுகிய கண் ணகியைத் தலைவியாகவும் கொண்டு பாடப்பெற்றது. இங்ஙனம் குடிமக்களைத் தலைவராகக்கொண்டு பாடப் பெற்ற முதற்காவியம் சிலப்பதிகாரமே. ஆதலின் காவிய உலகிலும் இளங்கோவடிகள் ஒரு புரட்சியை .ண்டு பண்ணினுர் என்று சொல்லுதல் பொருந்தும்.
உ. இளங்கோ துறவு
தமிழ்க் காவியங்களுள் முதன்மை பெற்றதாகிய சிலப்பதிகாரத்தை மொழிந்தருளிய இளங்கோவடிகள், சேரவேந்தன் இமயவரம்பன் நெடுஞ்சேரலாதனின் இளைய மகளுராவர். இவரைப்பெற்ற தாய், சோழன் மணக் கிள்ளியின் மகள் தற்சோ?னயாவள். நெடுஞ்சேரலாத னுக்கும் கற்சோணைக்கும் மைந்தர் இருவர் பிறந்தனர். அவருள் மூத்தவன் செங்குட்டுவன் என்பான். பேரரச கிைய நெடுஞ்சேரலாதன் ஒருநாள் தன் மைந்தர் இரு வரும் இருபால் அமரப் பெருமையுடன் அத்தாணி மண்டபத்தில் அரசு விற்றிருந்தான். அவ் அரசவையுள் புகுந்து பரிசில் பெறவந்த நிமித்திகன் ஒருவன்,

		 இப்பக்கம் கடைசியாக 9 ஆகத்து 2018, 11:53 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

